	
	
	



Cronfa Gymunedol y Loteri Genedlaethol / The National Lottery Community Fund 
PWYLLGOR CYMRU / WALES COMMITTEE
12 Mawrth 2024 / 12th March 2024

Swyddfeydd CGYLG Tŷ Ladywell, Y Drenewydd
TNLCF Offices Ladywell House, Newtown 

Agenda
Yn Bresennol: 
Simone Lowthe-Thomas 		Cadeirydd Pwyllgor Cymru 
Nicola Russell-Brooks 			Aelod Pwyllgor Cymru 
Trystan Pritchard				Aelod Pwyllgor Cymru 
Kate Young 				Aelod Pwyllgor Cymru 
Gwenllian Lansdown Davies		Aelod Pwyllgor Cymru 
Fadhili Maghiya				Aelod Pwyllgor Cymru 

Swyddogion
John Rose 			Cronfa Gymunedol y Loteri Genedlaethol 
Rob Roffe 			Cronfa Gymunedol y Loteri Genedlaethol 
Andrew Owen 		Cronfa Gymunedol y Loteri Genedlaethol 
Ruth Bates 		Cronfa Gymunedol y Loteri Genedlaethol 

Mynychwyr
David Knott (Teams)	Cronfa Gymunedol y Loteri Genedlaethol 
Sally Williams (Teams)	Cronfa Gymunedol y Loteri Genedlaethol (WBM 24.04)
Joanne Rich (Teams)	Cronfa Gymunedol y Loteri Genedlaethol  
Flow Mascord (Teams)	Cronfa Gymunedol y Loteri Genedlaethol (WBM 24.06)
[bookmark: _Int_uNE65hcy]Jess Hey (Teams)		Cronfa Gymunedol y Loteri Genedlaethol (WBM 24.06)
Jay Calderisi		Cronfa Gymunedol y Loteri Genedlaethol (Cofnodion)


1. Croeso ac ymddiheuriadau

1.1 .      Croesawodd y Cadeirydd bawb i'r cyfarfod.

2. Adolygiad o gofnodion cyfarfod Pwyllgor Cymru a gynhaliwyd ar 12 Rhagfyr 2023 (WBM 23.41)

2.1.       Derbyniwyd y cofnodion fel cofnod cywir o'r trafodion.

3. Materion a godwyd o’r cyfarfod blaenorol 

3.1.   Pwynt gweithredu 6.2 o'r cofnodion blaenorol - Dosbarthwyd y polisi Ychwanegedd i aelodau'r Pwyllgor er gwybodaeth.

3.2 .   Pwynt Gweithredu 12.2.  Bydd ymchwil i gyfraniad y Gronfa i’r economi sylfaenol yn cael ei oedi tra bod strategaeth mewnwelediad y DU yn cael ei datblygu.

3.3.     O ran pwynt gweithredu 12.4 o'r cofnodion, mae siaradwyr am y pynciau caffael a dyletswydd y sector cyhoeddus wedi cael eu hychwanegu at yr agenda ar gyfer mis Mehefin.


4 Papurau drwy weithdrefn ysgrifenedig 

4.1.               Nododd y Pwyllgor eu bod wedi derbyn y papurau: 
· WBM 24.01, Papur Pwyllgor Asedau Cymunedol a Menter Gymdeithasol; 
· WBM 24.02, Cynaliadwyedd Sefydliadau Ymbarél y Trydydd Sector 

5. Datganiadau Buddiant 

5.1. Ni dderbyniwyd unrhyw ddatganiadau. 

6. Diweddariad Portffolio Cymru (WBM 24.03)

6.1. Rhoddodd swyddogion ddiweddariad am waith dros y 3 mis diwethaf a ddaeth i ben ar 1 Mawrth 2024. Ymhlith yr uchafbwyntiau roedd:
· Mae nifer uchel o geisiadau Arian i Bawb yn dod atom ac mae'r £5 miliwn a ddyrannwyd i'n hymateb Costau Byw yn 23/24 wedi cael ei ymrwymo'n llawn. 
· Mae data ariannu wedi cael ei anfon at bob Aelod o'r Senedd am eu hetholaeth.
· Ar gyfer Camau Cynaliadwy, cynhaliwyd 5 digwyddiad wyneb yn wyneb ledled Cymru, yn ogystal â digwyddiad ar-lein.
· Cafwyd ymateb eithriadol i'r ymgynghoriad ar asedau segur, gyda dros 300 o ymatebion wedi eu derbyn. Bydd yr adroddiad drafft yn cael ei gyflwyno i Lywodraeth Cymru ym mis Ebrill.

6.2. Diolchodd y Pwyllgor i'r tîm am eu cyflwyniad, ac i Ruth a'r tîm Cyfathrebu am gynnal presenoldeb da ar y cyfryngau cymdeithasol, gan nodi llwyddiant digwyddiadau gyrfaoedd gwyrdd Camau Cynaliadwy yn ddiweddar.

6.3. Holodd y Pwyllgor a fyddai'r ymgynghoriad ar asedau segur yn arwain at orgyffwrdd cyllid rhwng y Gronfa a Llywodraeth Cymru. Rhoddwyd gwybod i'r pwyllgor, er y bydd Llywodraeth Cymru yn gwneud y penderfyniad ar gyfarwyddiadau polisi terfynol, bydd rhagor o ymgysylltu â rhanddeiliaid yn cael ei wneud yn ystod cam datblygu'r rhaglen a fydd yn ceisio sicrhau y bydd unrhyw ffrydiau ariannu newydd a ddatblygir yn ategu ac yn ychwanegol at ffynonellau eraill.

7. Diweddariad Tegwch, Amrywiaeth a Chynhwysiant Blynyddol Cymru (WBM 24.04)
Ymunodd Sally Williams â'r cyfarfod.

7.1. Rhoddodd y papur drosolwg o weithgarwch ac ystadegau diweddar. Dywedodd fod dangosfwrdd EDI yn cael ei ddatblygu i gefnogi gwneud penderfyniadau ac i nodi blaenoriaethau ar gyfer y flwyddyn i ddod. 

7.2. Myfyriodd y pwyllgor ar y graddau yr ydym yn dilyn dull tegwch (yn hytrach na chydraddoldeb) a gwrth-hiliol, y defnydd o ddata meintiol ac ansoddol i nodi rhwystrau penodol wrth ymgeisio, a wynebir gan leiafrifoedd, ac i ba raddau y gallai ffigurau EDI gael eu gogwyddo gan ymgeiswyr nad ydynt yn dewis dosbarthiadau buddiolwyr penodol os nad yw eu prosiect wedi'i dargedu'n benodol at y grwpiau hynny. 

7.3. Tynnodd y pwyllgor sylw at ddangosfyrddau tebyg a gynhyrchwyd gan Iechyd Cyhoeddus Cymru yn dangos data'r boblogaeth i gefnogi gwneud penderfyniadau. Nodwyd yn gadarnhaol, er bod rhai o'r ffigurau yn y papur yn is na chyfrannau'r boblogaeth, y gallent fod yn fwy cymesur o ystyried y gyfradd ymgysylltu gyffredinol mewn gweithgarwch cymunedol yn y rhan fwyaf o gymunedau. 

7.4. Mewn ymateb i gwestiynau am ddull sy'n seiliedig ar degwch, cynghorwyd y pwyllgor bod trafodaeth barhaus ynghylch adleoli adnoddau i gefnogi daearyddiaethau a chymunedau o ddiddordeb sydd heb gynrychiolaeth ddigonol. Awgrymodd y pwyllgor y byddai'n dda defnyddio gwybodaeth leol i osod blaenoriaethau lleol ac yna olrhain llwyddiant ar lefel uwch gyda data. 

7.5. O ran y broses ymgeisio, nododd Swyddogion fod y Gronfa wedi treialu prosesau ymgeisio/gwerthuso amgen o'r blaen a bod ein tîm cyfan yn edrych ymhellach ar hygyrchedd. 

7.6. CYTUNODD y pwyllgor ar y camau nesaf wrth fwrw ymlaen â'n hagenda EDI yng Nghymru sef:
· Defnyddio dull rhanbarthol o asesu cynnydd 
· Cynyddu grwpiau targedu allgymorth sy'n cefnogi pobl o gymunedau ethnig leiafrifol 
· Cynyddu grwpiau targedu allgymorth sy'n cefnogi pobl ag anabledd

Diweddariad y Prif Weithredwr

7.7. Rhoddodd David Knott ddiweddariad byr.
1. Byddwn yn canolbwyntio ar EDI ac arferion ariannu eleni. Er mwyn i newid fod yn llwyddiannus, mae angen ymrwymiad a systemau cadarn arnom, gyda chymysgedd o weithredu cenedlaethol a lleol cydgysylltiedig. 
1. Y mis nesaf byddwn yn cyhoeddi ein cynllun corfforaethol (2024-2027) gyda KPIs a sut y byddwn yn cefnogi ein cydweithwyr i gyflawni'r strategaeth newydd.
1. Gallai'r etholiad cyffredinol effeithio ar bolisi cymdeithasol. 
1. Bydd y Loteri Genedlaethol yn dathlu ei phen-blwydd yn 30 oed eleni. 
1. Mae'n debygol y bydd Heriau Costau Byw yn gefndir amlwg am flynyddoedd i ddod gan y bydd bwlch rhwng disgwyliadau ac anghenion mewn cymunedau a'r gwasanaethau statudol sydd ar gael. 
1. Mae angen i ni feddwl am sut y gallwn bartneru'n effeithiol â sefydliadau eraill.

Gadawodd Sally Williams y cyfarfod.

8. Ymateb Costau Byw: y camau nesaf (WBM 24.05)

8.1. Cyflwynodd y papur ganfyddiadau adolygiad ar gyllid ymatebol Costau Byw ac eglurodd er ei bod yn ymddangos bod y galw am ein harian yn lleihau, mae prisiau'n parhau i fod yn uchel ac yn gwaethygu'r heriau economaidd-gymdeithasol presennol. 
8.2. CYMERADWYODD y Pwyllgor argymhellion y papur i:-  

1. atodi blaenoriaethau newydd i'r £1 miliwn a ddyrannwyd yng Nghyllideb Grant Cymru 2024-25 ar gyfer ymateb i effaith barhaus Costau Byw ar gymunedau ledled Cymru yn benodol
1. cefnogi pobl gydag effaith uniongyrchol yr argyfwng costau byw mewn perthynas â bwyd a gwresogi
· cefnogi sefydliadau a chyfleusterau cymunedol sy'n profi problemau llif arian cyfredol sy'n deillio o golledion neu heriau hylifedd tymor byr o ganlyniad uniongyrchol i'r argyfwng costau byw
· rhoi diwedd ar farchnata 'ychwanegiadau grant' costau byw rhagweithiol yn ffurfiol a gweithredu 'ymadawiad wedi'i reoli' o gyllideb bwrpasol Costau Byw
· cefnogi ymgeiswyr i drosglwyddo i ffwrdd o weithgareddau ymyrraeth argyfwng i adeiladu gwytnwch cymunedol

9. Plant/Lles a'r Amgylchedd Naturiol (WBM 24.06)

Ymunodd Flow Mascord a Jess Hey â'r cyfarfod.

9.1. Rhoddodd y papur ddiweddariad ar ymchwil ddiweddar yn edrych ar bolisïau ac arferion perthnasol sy'n cefnogi lles plant. Nododd nifer o argymhellion a gofynnodd am arweiniad pellach gan y Pwyllgor.

9.2. Tynnodd y Pwyllgor sylw at eu cefnogaeth i ddulliau ataliol a thrafodwyd y dull o fabwysiadu rhaglen eang, a fyddai'n peryglu gorgyffwrdd â chyllidwyr eraill, a hoffai wybod paramedrau rhaglen eang cyn cymeradwyo gan eu bod yn teimlo y byddai hyn yn parhau 'busnes fel arfer'. Roedd pryderon ynghylch 'propio i fyny' gwasanaethau presennol ac ychwanegedd, a chytunwyd bod awydd i fod yn arloesol a nodi beth sydd ar goll o'r dirwedd bresennol i ategu'r cyllid presennol gyda chynlluniau gwaith neu beilot newydd arbennig wedi'u targedu. Pwyntiau diddordeb penodol oedd: datblygu sgiliau emosiynol a chymdeithasol, cyd-gynhyrchu/cyd-greu, gwrando ar blant, a grwpiau cymdeithasol dan arweiniad y gymuned. Nodwyd bod Comisiynydd Plant Cymru wedi creu adnoddau ar gyfer ymgysylltu â phlant ac ymgynghori â nhw.

9.3. Tynnodd y Pwyllgor sylw at ei gefnogaeth i ddulliau ataliol, gan dynnu sylw at bwysigrwydd 1000 diwrnod cyntaf bywyd plentyn oherwydd yr effaith hirdymor yn ystod y cyfnod bywyd hwn a'r diffyg cymorth statudol yn y maes hwn. Fe wnaethant ailadrodd eu hawydd i ystyried rôl yr amgylchedd naturiol wrth gefnogi lles plentyndod gan fod tystiolaeth yn dangos bod treulio amser y tu allan mewn mannau gwyrdd yn ystod y blynyddoedd cynnar yn fuddiol iawn. Cydnabuwyd hefyd y byddai angen addasu ffocws awyr agored ar leoedd a mannau i gyd-destun lleol mewn ardaloedd trefol lle nad oes mannau gwyrdd ar gael o bosibl. 

9.4. Wrth ddatblygu rhaglenni ymhellach, rhoddodd y Pwyllgor gyngor am yr angen i ganolbwyntio ar arferion newydd a datblygol a allai ddenu sefydliadau newydd yn ogystal â sefydliadau presennol, tra hefyd bod yn ymwybodol o ddulliau hanesyddol a chymunedol o gefnogi datblygiad plant. Gwnaethant gynghori yn erbyn ychwanegu at weithgarwch presennol a ariennir drwy gyrff cyhoeddus er mwyn sicrhau cydymffurfiaeth â'r egwyddor ychwanegedd.

9.5. CYTUNODD y Pwyllgor ar ffocws gan gynnwys, ond heb fod yn gyfyngedig i, y 1000 diwrnod cyntaf a gofynnodd am ragor o ymchwil ar yr hyn sydd ar gael mewn cymunedau ac nad yw ar gael ar hyn o bryd. Y pwyntiau i'w hystyried yw:
· Sut allwn ni dargedu prosiectau arloesol i wneud ymyrraeth fentrus a chynhyrchu dysgu?
· Sut allwn ni sicrhau'r gefnogaeth orau ar gyfer datblygu sgiliau emosiynol a chymdeithasol, cyd-gynhyrchu/cyd-greu sy'n adlewyrchu llais plant ac annog dulliau arloesol?

GWEITHREDU: Rob Roffe a'r tîm Gwybodaeth a Dysgu

Gadawodd Flow Mascord a Jess Hey y cyfarfod.


10. Cyllideb Grant Terfynol 2024-25 (WBM 24.07) 

10.1. CYTUNWYD ar y gyllideb grant terfynol ar gyfer 2024/25. Nodwyd y gellir symud dyraniadau ar gyfer y blynyddoedd i ddod yn hyblyg dros y blynyddoedd i ymateb i bwysau mewnol/allanol.


11. Trosolwg Portffolio ar gyfer y flwyddyn sydd i ddod (diweddariad) (WBM 24.08)

11.1. Rhoddodd y papur drosolwg o ddatblygiad portffolio diweddar a sut roedd hyn yn cyd-fynd â strategaeth DU gyfan y Gronfa "Cymuned yw'r Man Cychwyn". Amlygodd nifer o themâu sy'n cael eu hystyried ar hyn o bryd a cheisiodd adborth y Pwyllgor.

11.2. Nododd y Pwyllgor y bydd dadansoddi data sy'n ymwneud ag 'angen' yn effeithiol yn allweddol i'r ffordd rydym yn blaenoriaethu pobl a chymunedau sy'n profi tlodi, anfantais a gwahaniaethu yn ystod yr asesiad, wrth wneud penderfyniadau ariannu. Gallai galluogi pobl i gymryd risg yn eu prosiectau drwy beidio â chanolbwyntio ar allbynnau, ond canlyniadau posibl, arwain at waith mwy effeithiol.

11.3. Ystyriodd y Pwyllgor yn benodol pa sefydliadau y gallai'r Gronfa fod yn bartner iddynt gan nodi y gallai'r Gronfa gynnig gwerth gwirioneddol i gydweithrediadau yn y sector cyhoeddus gan weithio mor hyblyg ag yr ydym yn ei wneud gan rybuddio hefyd am bartneru â sefydliadau (yn enwedig cyrff yn y sector cyhoeddus) sydd â gwerthoedd a dulliau gwahanol iawn o weithio na'r Gronfa ac a allai arafu prosiectau'n sylweddol. Ymhlith yr awgrymiadau ar gyfer partneriaid penodol roedd cryfhau ein perthynas ag Iechyd Cyhoeddus Cymru, yr elusennau hyd braich sy'n cael eu rhedeg gan gyrff cyhoeddus a byrddau iechyd, a chynghreiriau sefydliadau gofalwyr. 

Gadawodd David Knott y cyfarfod.

12. CGYLG a Llais Ieuenctid: y camau nesaf 

Ymunodd Joanne Rich â'r cyfarfod.


12.1. Cyflwynodd Joanne ddiweddariad a chyflwynodd ddau opsiwn ar gyfer symud ymlaen gyda'r prosiect Llais Ieuenctid.  
· Opsiwn 1 = gweithio gyda sefydliad dibynadwy a fydd yn darparu cymorth recriwtio, mentora, hyfforddiant a bugeiliol wedi'i deilwra i bobl ifanc. Byddai'r rolau'n cael eu talu'n gyfwerth ag aelodau eraill y pwyllgor a chost y rhaglen fydd 1.5-2k pellach fesul person ifanc.
· Opsiwn 2 = cynllun prentis ystafell fwrdd sydd wedi cael ei fabwysiadu'n flaenorol gan gyfarwyddiaeth Gogledd Iwerddon ac sy'n cael ei gymeradwyo gan DCMS. Ond mae’n ddi-dâl ac nid oes ganddo unrhyw hawliau pleidleisio

12.2. Cytunodd y Pwyllgor yn unfrydol ar Opsiwn 1 er gwaethaf y gost uwch. Roedd pryderon ynghylch gofyn i bobl ifanc wneud gwaith di-dâl gydag Opsiwn 2, a chytunwyd y byddai lefel y cymorth bugeiliol a'r hyfforddiant a gynigir yn Opsiwn 1 yn hwyluso cysylltiadau a datblygiad yn well. Rhoddodd Simone adolygiad cadarnhaol o'r sefydliad o brofiad personol. Mewn ymateb i ymholiad am ddenu digon o ymgeiswyr, sicrhaodd Joanne y Pwyllgor fod ganddynt gronfa fawr o ymgeiswyr posibl ac maent yn gweithio'n weithredol o fewn y sector i greu detholiad ymgeisio.

Gadawodd Joanne Rich y cyfarfod.


13. Cynllun gwaith ar gyfer y dyfodol (WBM 24.09)

13.1. Bydd agenda diwrnod strategaeth Gorllewin Cymru ym mis Ebrill yn cael ei llunio yn ystod yr wythnosau nesaf. 
GWEITHREDU: John Rose

13.2. Bydd siaradwyr allanol o Iechyd Cyhoeddus Cymru yn mynychu cyfarfod mis Mehefin i roi trosolwg o Ddyletswydd Economaidd-gymdeithasol.

14. Adborth o Gyfarfodydd Corfforaethol

14.1 Bwrdd y DU
· Cynhaliwyd gweithdy gyda DCMS ym mis Ionawr i drafod adolygiad llywodraethu.
· Cyfarfu'r is-bwyllgor ac adroddwyd am yr arolwg lles a ffigurau ymgysylltu.
· Bydd y Pwyllgor Archwilio a Risg yn cyfarfod yn fuan. 
· Cyfarfod CAF ar ddiwedd mis Mawrth 

14.2 Pwyllgor Ariannu'r DU
· Byddant yn cyfarfod ar 19 Mawrth. 

14.3 Panel Ariannu'r DU
· Rhoddodd Nicola ddiweddariad am banel ariannu'r DU, sy'n edrych ar geisiadau o bob rhan o'r DU er mwyn ehangu. Y maes trafod mwyaf oedd awydd am risg. Bydd Awdurdodau Lleol sy'n gwneud cais am gyllid yn dod yn faes trafod sensitif wrth i fwy o geisiadau ddod atom. Bydd ffrwd Plant a Phobl Ifanc penodol yn dod ym mis Mehefin.

15. Unrhyw fusnes arall

15.1. Cododd y Cadeirydd fater arfarniadau ac ailbenodi aelodau'r Pwyllgor sydd ar ddod.

15.2. Diolchodd y Cadeirydd i bawb am eu presenoldeb.
	
	
	



